
శ్రీకాశీఖండము











	శా.	
పాటిల్లెం ధరణీసురోత్తమున కప్పాటన్ విదాహజ్వరో

ష్మాటోపంబున నత్యుపద్రవము మైనాపాద మస్తంబుగాఁ

గోటీవృశ్చికకీటపుచ్ఛలతికాకోటీశిఖాకంటక

త్రోటీకుట్టనసంప్రభూతవిషధూర్జుర్వారదాహోద్ధతిన్.

	క.	
తన్నెఱుఁగ కెదిరి నెఱుఁగక

కన్నులు దెఱవంగ నెఱుఁగక వసుంధరపైఁ

గొన్నిదినంబులు బ్రాహ్మణుఁ

డున్నట్లన యుండె నోటి(నొంటి)యూరుపుతోడన్.

	క.	
ఇటు బహువిధములఁ గడుసం

కటపడి మాయాపురోపకంఠమున మరు

త్తటినీతటనికటమునం

దటుకున శివశర్మ కాలధర్మము నొందెన్.

	వ.	
అంత.

	మ.	
అసితాంభోధరనీలవర్థు లురుభద్రాకారు లాజానుదీ

ర్ఘసముత్తుంగభుజాచతుష్టయు లలంకారాన్వితు ల్పుణ్యశీ

లసుశీలాఖ్యులు విష్ణుకింకరులు లీలం బక్షిరాట్కేతనో

ల్లసితం బైన రథంబుఁ దెచ్చిరి ప్రభ ల్నల్టిక్కులం బర్వంగన్.

	సీ.	
వెలిదామరలఁ బోలు వెడఁదకన్నులతోడ

        గౌస్తుభగ్రైవేయకంబుతోడఁ

బసిఁడికమ్ములపచ్చపట్టుఁబుట్టంబుతో

        మెఱుఁగారుఁజామెన(చాయ)మేనితోఁడ

తలుకొత్తుపసిఁడిగేదంగిరేకులతోఁడఁ

        గస్తూరికాంగరాగంబుతోఁడ

		 ఈ పేజీలో చివరి మార్పు 22 ఆగస్టు 2020న 06:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

